
Inatsisartut Suleriaasianni § 37 naapertorlugu Naalakkersuisunut apeqqutit imaattut  matumuuna 

saqqummiuppakka: 

 

Naalakkersuisunut apeqqut avaleraasaqqortuunut akitsuut pillugu:  
 
1. Naalakkersuisut 2014-mi avaleraasaqqortuunut akitsuut aqqutigalugu iseritassat 
ikinnerusussanngornerat qanoq isumaqarfigaat pissutaallu avaleraasaqqortuut taamaallaat 78.000 tonsit 
pisarineqarsimammata naak naatsorsuutigineqarnikuugaluartoq 100.000 tonsit pisarineqarumaartut?  
 
2. 2015-mut Aningaasanut Inatsisissami nalilerneqarpoq 2015-mi ukiunilu tullittuni 95.000 tonsit 
avaleraasaqqortuut pisarineqartarumaartut. Naalakkersuisut taamatut taggiinertik aalajangiusimavaat? 
Isummerneq tunngavilersoqquneqarpoq akissut aappiuppat imaluunniit naamiuppat? 
( Inatsisartunut ilaasortaq Andreas Uldum, Demokraatit) 
 
Tunngavilersuut: 
Naatsorsuisimaneq paasiuminartorujuugaluarpoq. Naalakkersuisut 2014-mi missingersuutigaat 
avaleraasaqqortuut akitsuutaannit 90 millioner koruunit isertinneqassasut. Aalisarneqarput 78.000 tonsit, 
taakkulu akitsuutaat isertitsissutigineqassapput 74 millioner koruuninik. Tassa imaappoq 
avaleraasaqqortuut akitsuutaannit 2014-mi naatsorsuutini 16 millioner koruunit 
isertinneqanngitsuussapput. Tamatumunnga atatillugu soqutiginarpoq Naalakkersuisut qanoq 
eqqarsaatersuuteqarnersut.  
 
Tamatuma saniatigut aamma soqutiginarpoq paasissallugu, 2015-mut Aningaasanut Inatsisissamut 
tunngatillugu ukiuni aggersuni ukiumut avaleraasaqqortuut akitsuutaannit 90 millioner koruunit 
isertinneqartarnissaannut Naalakkersuisut taggiinertik aalajangiusimaneraat uffa 2014-mi pisassiissutit 
tamakkerneqarsinnaanngitsulluunniit.  
 
 
Apeqqutit akeqquneqarput ullut suliffiit naliginnaat qulit iluanni. 


